
Imigassat ilaannut Kalaallit Nunaanni immiorneqartunut akitsuutit pillugit Inatsisartut 

inatsisaata allanngortinneqarnissaa pillugu Inatsisartut inatsisissaattut siunnersuut. 

(Aningaasaqarnermut akileraartarnermullu Naalakkersuisoq) 

 

Siullermeerinninneq 

Imigassat ilaannut Kalaallit Nunaanni immiorneqartunut akitsuutit pillugit Inatsisartut inatsisaata 

allanngortinneqarnissaa pillugu Inatsisartut inatsisissaattut siunnersuut Naleqqamiiit misissuataar-

nerani maluginiarparput siunnersuummi imigassat ethanolimik akullit immiorneqartut sinneruttut 

akuiarneqarnerani marloriaammik akitsuutinik akiliisoqartannginnissaa qulakkeerniarlugu 

inatsimmi naleqqussaasoqartoq. 

 

Tassalu Imigassat ethanolimik akullit Kalaallit Nunaanni sananeqarsimasut akitsuutaat pillugit 

Inatsisartut inatsisaat nr. 20, 11. December 2003-meersumi, kingullermi Inatsisartut Inatsisaat nr. 2 

24. Maj 2019-imi allangortinneqartumi inatsit § 7 imm 1 oqaasertalersorneqarnera naleqqussaaffigi-

neqarpoq, taamaasilluni nioqqutissat ethanolitallit ikuallattoqarneratigut, erngartoqarneratigut assi-

gisaatigulluunniit suliffeqarfimmi imaluunniit suliffeqarfimmut suliffeqarfimmiilluunniit assartor-

neqarnerminni annaaneqartut, akitsuutaat utertinneqarsinnaanerat erseqqissarneqarpoq taamatullu 

nioqqutissat utertinneqartut, aki akitsuummik ilaqartoq pisisumut utertinneqarsinnaanissaa taama-

tullu aamma imigassat Kalaallit Nunaata avataanut nioqqutigineqartut, aamma imigassat ethano-

limik akullit Kalaallit Nunaanni immiorneqartut, qaangiunnerata kingorna, imaluunniit assingusu-

mik killiliunneqartup kingorna akuiakkat atuisunut tuniniarneqarsinnaajunnaartut.” Akitsuutaat 

utertinneqartarnissaanut inatsit imaqarpoq. 

 

Taamatullu siunnersuummi Kalaallisut qallunaatullu inatsisip oqaasertaasa asigiinnginneri assigiis-

sillugit aaqqinneqarnerat inatsimmi qularnaarniarneqartoq, tassalu § 19, imm. 1, nr. 2, taamaasilluni 

imatut oqaasertalerneqassaaq: unioqqutippagu,” taannalu oqaaseq qallunaatoortaanut naapertuuttun-

ngorlugu assigiisillugu aaqqinneqarluni.  

 

Inatsisartut inatsisaat ulloq 1. januaari 2024-mi atuutilissasoq pillugu saqqummiussaq taamatut ima-

qartoq Naleqqamiit annertunerusumik oqaarseqarfiginatigu taamatut isikkoqarluni aappassaaneer-

nissaanut ingerlaqqinnissaa innersuussutigaarput. 

 


